
ALMANNAMÁLARÁÐIÐ

Tórshavn, tann 3. juli 2011

Mál: 10/00440-24

Viðgjørt: JPH

Løgtingið
Løgtingsmál nr. XXX/2011: Uppskot til løgtingslóg um broyting í løgtingslóg um áseting og javning av almannaveitingum

Uppskot

til

løgtingslóg um broyting í løgtingslóg um áseting og javning av almannaveitingum

§ 1

Í løgtingslóg nr. 107 frá 22. desember 1999 um áseting og javning av almannaveitingum, sum seinast broytt við løgtingslóg nr. 111 frá 9. desember 2010, verða gjørdar hesar broytingar:

1) § 3 verður orðað soleiðis:

”§ 3. Pensjónsupphæddirnar, upphæddirnar fyri vanligt og serligt barnagjald, umframt frádráttar-upphæddirnar o.a. í teimum í § 2 nevndu lógum eru:
1) Løgtingslóg um almannapensjónir o.a.:

	 
	Byrjunarár
	Kr. árliga

	Grunndupphædd til fólkapensjón – støk
	2012
	50.028,00

	Grundupphædd til fólkapensjón – gift hvør
	2012
	39.756,00

	Grundupphædd til fyritíðarpensjón – støk
	2012
	71.256,00

	Grundupphædd til fyritíðarpensjón – gift hvør
	2012
	56.628,00

	Viðbót til fólkapensjón – støk
	2012
	38.652,00

	Viðbót til fólkapensjón – gift hvør
	2012
	29.916,00

	Viðbót til hægstu fyritíðarpensjón – støk
	2012
	70.824,00

	Viðbót til hægstu fyritíðarpensjón -  gift hvør
	2012
	63.948,00

	Viðbót til miðal fyritíðarpensjón – støk
	2012
	22.992,00

	Viðbót til miðal fyritíðarpensjón – gift hvør
	2012
	19.968,00

	Viðbót til lægstu fyritíðarpensjón – støk
	2012
	21.708,00

	Viðbót til lægstu fyritíðarpensjón – gift hvør
	2012
	17.424,00

	Eyka viðbót til lægstu fyritíðarpensjónistar
	2012
	33.564,00

	Hjálparviðbót
	2012
	35.544,00

	Røktarviðbót
	2012
	70.956,00

	Avlamisviðbót/avlamisveiting
	2012
	33.240,00

	Frádráttarfrí inntøkuupphædd fyri fólkapensjónistar
	2012
	61.000,00

	Frádráttarfrí inntøkuupphædd fyri fyritíðarpensjónistar
	2012
	91.500,00


2) Løgtingslóg um viðbót til ávísar pensjónistar v.fl.:

	 
	Byrjunarár
	Kr. árliga

	Upphædd
	2012
	7.488,00


3) Løgtingslóg um barnagjald til einsamallar uppihaldarar v.fl.:

	 
	Byrjunarár
	Kr.

	Barnagjald smb. § 5
	2012
	12.804,00 (árliga)

	Gjald í sambandi við føðing eftir § 6, stk. 1
	2012
	739,45 (eingangsupphædd)

	Gjald til uppihald tveir mánaðir áðrenn og ein mánað aftaná føðing eftir § 6, stk. 1
	2012
	1.265,29 (mánaðarliga)

	Barnagjald smb. § 15, stk. 1 og 2
	2012
	12.804,00 (árliga)

	Økt barnagjald smb. § 15, stk. 3
	2012
	25.608,00 (árliga)

	Barnaískoyti sbrt. § 19a
	2012
	1.620,00 (um ársfj.)


2) Aftaná § 3 verður sett:

“§ 4. Giftur pensjónistur, sum fær varandi bútilboð á stovni góðkendur sambært forsorgarlógini, fær pensjón svarandi til stakan pensjónist frá mánaðinum aftaná, at hann er fluttur inn.
Stk. 2. Pensjónistur, hvørs hjúnafelagi fær varandi bútilboð á stovni góðkendur sambært forsorgarlógini, fær pensjón svarandi til stakan pensjónist frá mánaðinum aftaná, at hjúnafelagin er fluttur inn.
Stk. 3. Giftur pensjónistur, sum hóast liðugt viðgjørdur framhaldandi er innskrivaður á sálarsjúkrahúsi og er á visiteraðum bíðilista til varandi bútilboð á stovni góðkendur sambært forsorgarlógini, fær pensjón svarandi til stakan pensjónist frá mánaðinum aftaná, at pensjónisturin verður mettur at vera liðugt viðgjørdur.
Stk. 4. Pensjónistur, hvørs hjúnafelagi er innskrivaður á sálarsjúkrahúsi hóast liðugt viðgjørdur og er á visiteraðum bíðilista til varandi bútilboð á stovni góðkendur sambært forsorgarlógini, fær pensjón svarandi til stakan pensjónist frá mánaðinum aftaná, at hjúnafelagin verður mettur at vera liðugt viðgjørdur.”
3) § 6 verður orðað soleiðis:

“§ 6. Landsstýrismaðurin ásetur við kunngerð í seinasta lagi 1. desember á hvørjum ári javnaðu almannaveitingarnar fyri komandi ár.
§ 2

Henda løgtingslóg kemur í gildi 1. januar 2012.

Kap. 1. Almennar viðmerkingar

Hetta uppskot er ein liður í ætlanum um at leggja eldrarøktina til kommunurnar at umsita.
Hesar lógarbroytingar verða framdar sum ein avleiðing av, at lóg um uppihald á stovni verður sett úr gildi. Lógarbroytingin viðførir, at allir pensjónistar, heimabúgvandi og pensjónistar á stovni, verða javnsettir og varðveita sína vanligu pensjón. Hendan lógarbroytingin er sostatt ein tillaging til nýggju skipanina. Víst verður í hesum sambandi til broytingina í lóg um uppihald á stovni, sum er partur av samlaða lógarpakkanum. 
Umframt hetta, viðføra broytingarnar í hesum uppskoti, at giftir pensjónistar, í samband við at annar ella báðir hjúnafelagar flyta á stovn, framyvir fáa somu pensjónsupphædd sum stakir pensjónistar. Hendan broytingin verður framd bæði fyri at lætta um umsitingina av pensjónini og fyri at javseta allar pensjónistar.

Harafturat verður tíðarfreistin fyri, nær landstýrismaðurin skal kunngera javnaðu almannaveitningarnar fyri komandi árið sambært hesi lóg, broytt. Verandi lóggáva ásetir landsstýrismanninum at kunngera upphæddirnar í seinastu lagi 1. januar tað árið, upphæddirnar er galdandi fyri. Hendan mannagongd hevur tó havt við sær tann trupulleika,  at eitt nú allar pensjónir verða útgoldnar mánaðin frammanundan. Pensjónin fyri januar verður sostatt útgoldin í desember árið frammanundan. Hetta hevur verið ein trupulleiki fyri Almannastovuna, eftirsum upphæddirnar fyri komandi árið skulu vera uppá pláss í skipanunum hjá Almannastovuni, áðrenn pensjónirnar verða útgoldnar.
Nýggja tíðarfreistin verður tí ásett til 1. desember, soleiðis at rætta pensjónsupphæddin fyri januar verður útgoldin í desember mánaði.  Talan er sostatt einans um eina broyting av verandi praksis, og fer hetta ikki at hava ávirkan á mannagongdirnar hjá Almannastovuni ella fyri móttakaran av veitingum sambært hesi lóg.  
Broytingar í samband við uppihald á stovni
Tað at løgtingslóg um uppihald á stovni verður sett úr gildir førir við sær, at pensjónistar, sum í dag fáa niðursetta pensjón, eisini nevnt lummapeningur (upphædd til persónligan tørv), fara at fáa vanliga pensjón. Hetta verður galdandi fyri bæði fyritíðarpensjónistar og fólkapensjónistar sum búgva á stovni (eldrasambýlið ikki íroknað). 
Niðanfyri eru útrokningar sum vísa fíggjarligu avleiðingarnar av báðum skipanum í tíðarskeiðnum 2011 - 2016. Fyrst verður útreiðslugongdin lýst um verandi skipan, har lóg um uppihald á stovni ikki verður sett úr gildi, heldur fram. Síðani verða fíggjarligu avleiðingarnar av at seta í verk nýggja skipan lýstar. Á henda hátt er møguligt at halda skipanirnar upp ímóti hvørjari aðrari og síðani meta um samlaðu fíggjarligu avleiðingarnar av at seta í verk nýggja skipan. 
Í útrokningunum er útgangsstøðið, at tað eru 43 fýritíðarpensjónistar, sum búgva á stovni, umframt 12 fyritíðarpensjónistar sum búgva á Psykiatriska deplinum á Landssjúkrahúsinum, sum verða fevnd av broytingini. Tað eru sostatt tilsamans 55 búpláss, sum verða fevnd av lógarbroytingini. Tað er ikki lagt upp fyri, at pláss í styttri tíðarskeið kunnu standa tóm, m.a. í samband við fráflyting.

Somuleiðis er neyðugt at tillaga játtanina hjá viðkomandi stovni, tá broytingar verða framdar í pensjónsviðurskiftum hjá tí einstaka búfólkinum. Hetta er orsakað av, at tá viðkomandi búfólk verður fólkapensjónistur, fer stovnurin við broytingini m.a. at fáa húsaleiguinntøkur. Viðmerkjast skal, at í fíggjarligu metingunum, er sami útrokningarháttur brúktur fyri Psykiatriska depilin á Landssjúkrahúsinum, sum fyri búpláss hjá Trivnaðartænastuni. Hetta er treytað av, at broyting í lóg um sjúkrahúsverkið viðvíkjandi psykiatriska depli verður framd. Broytingin í sjúkrahúslógini er partur av hesum lógarpakkanum.
Í útrokningunum verður eisini tikin hædd fyri, at talið av búplássum á ellis- og røktarheimum fer at hækka komandi árini, í tráð við at fleiri nýggj heim lata upp. Lagt er eisini upp fyri, at røktarheimspláss í styttri tíðarskeið kunnu standa tóm. Sum grundarlag fyri útrokningunum er ásett, at talið av brúkarum er 345 í 2011, 383 í 2012, 457 í 2013 og 465 frá 2014 og frameftir. 
Talva 1: Verandi skipan: Útreiðslur í samband við fyritíðarpensjónistar og Psyk. depil
	Mió kr.
	2011
	2012
	2013
	2014
	2015
	2016

	Tal av fólki
	55
	55
	55
	55
	55
	55

	Útreiðslur til personligan tørv
	0,76
	0,77
	0,77
	0,78
	0,79
	0,80

	Útreiðslur til røkt o.a.
	0,66
	0,66
	0,66
	0,66
	0,66
	0,66

	Skattainntøkur hjá landinum
	0
	0
	0
	0
	0
	0

	Skattainntøkur hjá kommununum
	0
	0
	0
	0
	0
	0

	
	
	
	
	
	
	

	Útreiðslur fyri landið
	1,42
	1,43
	1,43
	1,44
	1,45
	1,45


Sambært upplýsingum frá Nærverkinum, eru útreiðslurnar til røkt o.a. umleið 1.000 kr. um mánaðin pr. persón fyri búfólk á stovni. Gerast skal vart við, at upphæddin bert er vegleiðandi og skal takast við stórum fyrivarni.
Umframt inntøkuna sum stendst av, at búfólk undir verandi skipan skulu gjalda 30 % av skattskyldugu inntøkuni (fólka- og fyritíðarpensjón ikki íroknað) fyri uppihaldið á stovninum (§ 5 í lóg um uppihald á stovni), fáa land og kommunur onga skattainntøku frá málbólkinum, eftirsum skattskylduga inntøkan er so avmarkað.
Talva 2: Verandi skipan: Útreiðslur í samband við eldraøkið

	Mió kr.
	2011
	2012
	2013
	2014
	2015
	2016

	Tal av fólki
	345
	383
	457
	465
	465
	465

	Útreiðslur til personligan tørv
	0,50
	0,59
	0,76
	0,83
	0,89
	0,94

	Útreiðslur til røkt o.a.
	4,14
	4,60
	5,48
	5,58
	5,58
	5,58

	Skattainntøkur hjá landinum
	1,62
	1,80
	2,15
	2,18
	2,18
	2,18

	Skattainntøkur hjá kommununum
	2,84
	3,15
	3,76
	3,83
	3,83
	3,83

	
	
	
	
	
	
	

	Útreiðslur fyri landið
	3,02
	3,39
	4,10
	4,23
	4,29
	4,34


Útreiðslur til persónligan tørv hjá fólkapensjónistum er mótroknað teimum inntøkum, sum standast av § 5 í lógini um uppihald á stovni (30 % egingjald av skattskyldugari inntøku). Sambært upplýsingum úr VFS-skipanin hjá Almannastovuni frá mars 2011, er 30% av inntøkunum uppgjørt til at vera 3,6 mió kr. í 2011. Við verandi inntøkusamanseting í mun til talið av brúkaranum, verður mett at inntøkan hevði verið umleið 4,8 mió kr. í 2016 undir verandi skipan.

Talva 3: Verandi skipan: Samlaðu útreiðslur

	Mió kr.
	2011
	2012
	2013
	2014
	2015
	2016

	Samlaðu útreiðslunar fyri landið
	4,44
	4,82
	5,53
	5,67
	5,73
	5,80


Samlaðu útreiðslurnar byggja á eina meting um talið av brúkaranum. Her er ikki hædd tikin fyri skattainntøkunum hjá kommununum.
Við at seta úr gildi løgttingslóg um uppihald á stovni, fara allir pensjónistar, bæði fyritíðarpensjónistar og fólkapensjónistar, sum nevnt at fáa vanliga pensjón uttan mun til, um teir búgva á stovni ella heima. Samstundis skulu pensjónistarnir í staðin rinda fyri uppihaldið.

Gjaldið fyri uppihald eigir at verða á somu leið sum gjald fyri sambýli, og er tí í hesum útrokningunum ásett at vera 5.500 kr. 

Talva 4: Nýggj skipan: Fyritíðarpensjónistar sum búgva á stovni og Psyk. depil

	Mió kr.
	2011
	2012
	2013
	2014
	2015
	2016

	Tal av fólki
	55
	55
	55
	55
	55
	55

	Útreiðslur til pensjón
	9,55
	9,64
	9,74
	9,83
	9,93
	10,03

	Skattainntøkur hjá landinum
	0
	0
	0
	0
	0
	0,05

	Skattainntøkur hjá kommununum
	1,25
	1,27
	1,29
	1,30
	1,32
	1,33

	Inntøkur - gjald fyri uppihald
	3,63
	3,63
	3,63
	3,63
	3,63
	3,63

	
	
	
	
	
	
	

	Útreiðslur fyri landið
	5,92
	6,01
	6,11
	6,20
	6,30
	6,35


Mótrokningin smb. § 20 í almannapensjónslógini er íroknað í útreiðslunum til pensjón.
Sambært skattalóggávuni hava fyritíðarpensjónistar rætt til frádrátt í landsskattinum upp á 16.200 kr. um árið. Hetta merkir, at landið ikki fer at fáa skattainntøkur frá fyritíðarpensjónistunum í sambandið við broytingina.
Í hesum tølunum er munurin millum skipanirnar ikki íroknaður. Tað snýr seg m.a. um lækkaðu útreiðslurnar til niðursetta pensjón og útreiðslurnar til røkt.
Talva 5: Nýggj skipan: Fólkapensjónistar sum búgva á stovni
	Mió kr.
	2011
	2012
	2013
	2014
	2015
	2016

	Tal av fólki
	345
	383
	457
	465
	465
	465

	Útreiðslur til pensjón
	29,46
	32,88
	39,43
	40,32
	40,53
	40,74

	Skattainntøkur hjá landinum
	2,81
	3,29
	4,13
	4,42
	4,63
	4,79

	Skattainntøkur hjá kommununum
	5,01
	5,74
	7,07
	7,43
	7,67
	7,85

	Inntøkur - gjald fyri uppihald
	22,77
	25,28
	30,16
	30,69
	30,69
	30,69

	Inntøkur - gjald fyri heimahjálp
	2,59
	2,87
	3,43
	3,49
	3,49
	3,49

	
	
	
	
	
	
	

	Útreiðslur fyri landið
	1,29
	1,44
	1,71
	1,72
	1,72
	1,77


Útreiðslurnar til pensjón er íroknað mótrokningina smb. § 20 í almannapensjónslógini.
Útgangsstøði verður tikið í, at pensjónistarnir hava eina inntøku sum svarar til áðurnevndu upplýsing úr VFS-skipanin hjá Almannastovuna frá mars 2011 viðv. skattskyldugari inntøkuni hjá búfolki á ellis- og røktarheimum. Hesi inntøkuviðurskifti er umroknað so tey svara til hækkingin í talinum av fólkapensjónistum í skipanini.

Skattskylduga inntøkan verður eisini nýtt til útrokningina av inntøkunum sum standast av inntøkutreytaða egingjaldinum til heimahjálp.
Í hesum tølunum er munurin millum skipanirnar ikki íroknaður. Tað snýr seg m.a. um lækkaðu útreiðslurnar til niðursetta pensjón og útreiðslurnar til røkt.

Talva 6a: Nýggj skipan: Samlaðu útreiðslur
	Mió kr.
	2011
	2012
	2013
	2014
	2015
	2016

	Samlaðu útreiðslurnar hjá landinum
	7,21
	7,45
	7,81
	7,93
	8,02
	8,11

	Samlaðu útreiðslurnar hjá landi og kommunum
	2,20
	1,71
	0,74
	0,50
	0,35
	0,26


Eftirsum broytingin verður framd í samband við, at eldrarøktin verður løgd til kommunur at umsita, verða øktu skattainntøkurnar hjá kommununum sum standast av, at fólkapensjónistar fáa pensjón í staðin fyri niðursetta pensjón, íroknaðar. Hin parturin viðvíkjandi meirinntøkuni hjá kommununum, sum standast av, at fyritíðarpensjónistar undir Trivnaðartænastuni og Psykiatriska depli fara at fáa fyritíðarpensjón, eru ikki tikin við í uppgerðini í Talvu 6a, eftirsum hendan tænastan framvegis verður landsuppgáva.
Talva 6b: Útreiðslur um øll skattainntøka hjá landi og kommunum verða íroknaðar
	Mió kr.
	2011
	2012
	2013
	2014
	2015
	2016

	Samlaðu útreiðslur hjá land og kommunur
	0,95
	0,44
	-0,55
	-0,80
	-0,97
	-1,07


Um samlaðu skattainntøkurnar hjá landi og kommunum verða roknað upp í, fara broytingarnar at hava við sær eina sparing fyri land og kommunur samlað sæð. Umframt sparingarnar sum eru vístar í talvu 6b, verður eisini ein sparing sum er knýtt at sjálvari umleggingini. Hesar sparingar verða lýstar nærri í brotinum um fíggjarligu avleiðingarnar niðanfyri.
Kap. 2. Avleiðingar av uppskotinum

Fíggjarligar avleiðingar 
Fíggjarligu avleiðingarnar av at broyta skipanina, t.e. at seta úr gildi lóg um uppihald á stovni og gjøgnumføra broytingarnar í hesum uppskoti, eru, at tað viðførir sparingar tað árið broytingin verður framd.

Um broytinganar soleiðis verða framdar í 2012, verða útreiðslurnar til niðursetta pensjón hjá fólka- og fyritíðarpensjónistar lækkaðar við 5,37 mió. kr. Útreiðslurnar til vanliga fólka- og fyritíðarpensjón, verða samsvarandi hækkaðar við 40,4 mió. kr., sparingin á 5,37 mió. kr. íroknað.
Innan eldrarøktina lækka inntøkurnar 4 mió. kr., svarandi til áðurnevndu 30% av skattainntøkuni hjá fólkapensjónistunum. Inntøkan hjá pensjónistum, verður við broytingini nýtt til at mótrokna pensjónini við eina upphædd á 3,25 mió. kr., umframt at skattagrundarlagið verður eitt vet hægri.
Útreiðslur vegna røkt o.a., sum sambært Nærverkinum eru umleið 1.000 kr. pr. persón um mánaðin, verður við umleggingini til eina sparing á 5,26 mió. kr. árliga, umframt húsaleiguinntøkur á 28,91 mió. kr.

Meirinntøkan hjá landinum í samband við hækkaða skattagrundalagið verður 1,49 mió. kr.. Kommunurnar fáa samsvarandi eina meirinntøku á 3,86 mió. kr. Eisini verður roknað við einari meirinntøku í samband við egingjald fyri heimahjálp á 2,87 mió. kr

Samlað fyri land og kommunur fer broytingin at hava við sær eina sparing í broytingarárinum á 5,24 mió. kr.

Broytingin fer eisini at merkja, at inntøkan hjá Heilsutrygd fer at økjast við uml. 160 tús. kr. um árið, í mun til verandi skipan við mánaðarliga gjaldinum. 

Umsitingarligar avleiðingar fyri land og kommunur
Uppskotið hevur ongar umsitingarligar avleiðingar fyri land ella kommunur.

Avleiðingar fyri vinnuna
Uppskotið hevur ongar avleiðingar fyri vinnuna.


Avleiðingar fyri umhvørvið
Uppskotið hevur ongar umhvørvisligar avleiðingar.

Avleiðingar fyri serstøk øki í landinum
Uppskotið hevur ongar avleiðingar fyri serstøk øki í landinum.

Sosialar avleiðingar
Uppskotið hevur avleiðingar fyri fólka- og fyritíðarpensjónistar sum búgva á stovni og á psykiatriska deplinum. 
Í dag er upphæddin til persónligan tørv (niðursett pensjón) til persónar undir 60 ár kr. 14.256,00 um árið. Fyri persónar yvir 60 ár, er upphæddin til persónligan tørv kr. 11.892,00 um árið (sambært seinastu kunngerð um áseting og javning av almannaveitingum). Upphæddin er skattskyldug.

Broytingin sum stendst av, at lógin um uppihald á stovni verður avtikin fer at merkja eina munandi broyting í inntøkuni hjá bæði fyritíðarpensjónistum og fólkapensjónistum.

Fyri ein fyritíðarpensjónist undir 60 ár, fer broytingin at viðføra eina inntøkuhækking aftaná skatt uppá kr. 11.300 um mánaðin. Aftaná metta húsaleigu og gjald fyri heilsutrygd, verður mánaðarliga upphæddin umleið 5.500 kr. størri enn undir verandi skipan.

Fyri ein fyritíðarpensjónist millum 60 og 66 ár fer broytingin at viðføra eina inntøkuhækking aftaná skatt uppá kr. 11.500 um mánaðin. Aftaná metta húsaleigu og gjald fyri heilsutrygd, verður mánaðarliga upphæddin umleið 5.700 kr. størri enn undir verandi skipan.

Hjá fyritíðarpensjónistum verður roknað við, at broytingin hevur við sær, at pensjónisturin fer at fáa eina fyritíðarpensjón svarandi til hægstu fyritíðarpensjón, sum fyri 2011 er kr. 173.592 um árið áðrenn skatt, t.e. umleið kr. 14.400 um mánaðin.

Fyri ein fólkapensjónist uttan aðra inntøku, fer broytingin at merkja eina inntøkuhækking aftaná skatt uppá kr. 6.500 um mánaðin. Aftaná metta húsaleigu og gjald fyri heilsutrygd, verður mánaðarliga upphæddin umleið 700 kr. hægri enn undir verandi skipan. Inntøkan hjá einum støkum fólkapensjonisti er í 2011 kr. 88.296 áðrenn skatt, umframt “viðbót til ávísar pensjónistar” á kr. 7.416 um árið. Umframt hetta er eisini samhaldsfasti, men hetta hava allir pensjónistar sum eru 67 ár ella eldri rætt til at fáa, eisini teir sum búgva á stovni undir verandi skipan.

Millumtjóða sáttmálar
Uppskotið hevur ongar avleiðingar fyri millumtjóða sáttmálar.

Talva: Yvirlit yvir avleiðingar
	 
	Fyri landið/

landsmyndug-leikar
	Fyri kommunalar myndugleikar
	Fyri pláss/øki í landinum
	Fyri ávísar samfelagsbólkar/ felagsskapir
	Fyri vinnuna

	Fíggjarligar/ búskaparligar avleiðingar
	Ja
	Nei
	Nei 
	Ja
	Nei

	Umsitingarligar avleiðingar
	Nei
	Nei
	Nei
	Nei
	Nei

	Umhvørvisligar avleiðingar
	Nei
	Nei
	Nei
	Nei
	Nei

	Avleiðingar í mun til altjóða avtalur og reglur
	Nei
	Nei
	Nei
	Nei
	Nei

	Sosialar avleiðingar 
	 
	 
	
	Ja
	 


Kap. 3. Serligar viðmerkingar

Viðv. § 1, nr. 1
Lógargreinin vísir nakrar talvur, har tær einstøku veitingarupphæddirnar v.m. verða lýstar. Hesar verða frá 1. januar 2013 broyttar við kunngerð við støði í teirri javning, sum lóggávan fyriskrivar. 

Viðv. § 1, nr. 2
Við hesum ásetingum í § 4, stk. 1 og 2 í lógini, fara giftir pensjónistar, harav annar hjúnafelagin er heimabúgvandi, og hin er á stovni góðkendur sambært forsorgarlógini, hóast hjúnastøðuna at fáa pensjón svarandi til stakan pensjónist. Samstundis verður gjaldsskipanin eisini broytt soleiðis, at hesir pensjónistar eisini koma at rinda fyri uppihaldið, eins og teir vóru stakir.

Við ásetingunum í § 4, stk. 3 verður lagt upp til, at giftur pensjónistur, sum hóast liðugt viðgjørdur, framvegis er innskrivaður á sálarsjúkrahúsi og er á visiteraðum bíðilista til stovnspláss, fær pensjón eins og ein stakur pensjónistur, og at viðkomandi kemur at rinda fyri uppihaldið. Heimild fyri gjaldinum verður sett inn í sjúkrahúslógina.

Við ásetingunum í § 4, stk. 4 fær hjúnafelagin hjá pensjónistinum sambært stk. 3, og sum er eftir heima, pensjón eins og stakur pensjónistur.

Viðv. § 1, nr. 3
Við hesari lógarbroytingini verður ásett, at landsstýrismaðurin við kunngerð í seinasta lagi 1. desember á hvørjum ári, skal lýsa galdandi veitingarupphæddir fyri komandi ár. Orsøkin til hetta er fyrst og fremst at tryggja, at veitingarnar eru kendar, áðrenn tær koma til útgjaldingar. Her skal serliga havast í huga, at bæði fólka- og fyritíðarpensjónin verða útgoldnar mánaðarliga frammanundan. Pensjónin fyri januar verður sostatt vanliga útgoldin undan jólum.
Viðv. § 2

Gildiskomuregla.

Almannamálaráðið, tann 3. juli 2011

Rósa Samuelsen
Landsstýriskvinna

/Eyðun Mohr Hansen

